
Ou pa bezwen viktim li. Petèt, kounye a,
ou santi twal sa a ozalantou ou. Peche
pafwa sanble san enpòtans, inofansif,
men byento ou reyalize ou kwoke menm
jan ak mouch la. Ou pa lib ankò, men ou
nan prizon. Jezikri te vini pou libere ou!

Bib la rakonte nou istwa yon nonm nan
prizon akoz peche l yo. Move lespri te
posede l. Li pa t lib ankò pou l fè sa li te
vle, li te anba dominasyon demon yo.
Demon sa yo te fè l tankou yon sovaj
(MAK 5:3-5). Paske souvan li te nan
chenn, li te mare ak chenn, men li te kase
chenn yo nan pye l ak nan men l, epi
pèsonn pa te gen fòs pou soumèt li. Li te
toujou kenbe konsa, lajounen kou
lannwit, nan tonm yo ak sou mòn yo, li
t'ap rele byen fò, li t ap kraze tèt li ak
wòch."

Nonm sa a fè moun ki bò kote l yo pè. Kò
li te lib pou l frekante mòn yo ak fon yo
men nanm li te toumante nan prizon
peche. Li te kwoke nan twal Satan an, e
malgre efò li yo li pa t kapab libere tèt li.
Li te vin fatige, san espwa, satan te pran
nanm li. Nonm sa a te refij plizyè santèn
demon.

«Èske w te janm obsève yon mouch ki
kwoke nan yon twal zanrenyen! Li
bougonnen epi lite ak tout fòs li. Li gen
yon sèl objektif: libere tèt li. Si nou pa te
konnen sikonstans yo, nou ta ka admire
ensèk sa a pou detèminasyon li ak fòs li,
men nou konnen trè byen aktivite sa a se
sèlman yon siy dezespwa. Li ta vle sanble
plis li eseye chape, plis li vin makonnen
nan twal la. Finalman, lè mouch la fin
fatige, zanrenyen an paralize li ak yon sèl
kout piki.

Libète se yon lwa inivèsèl, gason te riske
e pèdi lavi yo nan chèche libète. Pi gwo
pinisyon ki ka bay yon moun se retire
libète l.

Ou lib? Èske w ap viv anpè ak Seyè a? Ak
lèzòm? Satan ta vle kenbe w! Gen yon
twal peche atravè mond lan ki prèske
envizib. Men sa Bib la di: (1 Pyè 5:8). Rete
vijilan. Advèsè w la, dyab la, ap chaje
tankou yon lyon k ap gwonde, l ap chèche
ki moun pou l devore.”

Yon jou, Jezikri te rive nan vilaj li a. Mesye
sa a kouri al jwenn Jezi pou l adore l. Lespri
yo te mande pou moun pa t anmègde yo
men Jezi te mete yo deyò. Apre sa, mesye
a te chita byen abiye ak bon jan lespri l sou
li. Jezi te libere li (gade MAK 5:1-15).

Senyè a vle ou vin lib anba peche, se
volonte li. Jezi gen tout pouvwa pou libere
nou (LIK 4:18) “Lespri Senyè a sou mwen,
paske li chwazi m pou m anonse pòv yo
bon nouvèl la.”

Lè w vin jwenn Jezi, konfese peche w yo.
JAN 1:8, 9 “Si nou di nou pa gen peche,
nou twonpe tèt nou, e verite a pa nan nou.
Si nou konfese peche nou yo, li fidèl e li jis
pou l padonnen peche nou yo, epi l ap
netwaye nou anba tout mechanste.” Jezi di
bannJwif ki te kwè nan li yo: “Si nou rete
nan pawòl mwen, nou se disip mwen tout
bon; nou va konnen verite a, e laverite a
pral libere nou." Se poutèt sa, si Pitit la
libere nou, n ap vin lib tout bon vre. (Jan
8:31,32,36.)

